
R  E  P U  B  L  I  K  A    E   S  H  Q  I  P  Ë  R  I  S  Ë
KËSHILLI BASHKIAK
V E N D I M 
Nr. 138, datë 23.12.2022
PËR

“DHËNIEN E MIRATIMIT PËR VAZHDIMIN E PROCEDURAVE TË HEQJES SE SIPËRFAQES PREJ 0.1442 HA NGA FONDI PYJOR PUBLIK, E SHTRIRË NË NGASTRËN PYJORE 43/a TË EKONOMISË PYJORE KRRABË-GURRË, NË PRONËSI TË BASHKISË TIRANË”

Në mbështetje të nenit 8 pika 2, nenit 9, pika 1, nënpikat 1.1 shkronja “b” dhe 1.2, shkronjat “a” dhe “c”, nenit 27, pika 5, nenit 54, shkronja “e”, nenit 55, pikat 4 dhe 6, nenit 64 shkronja “a” dhe “c”, të Ligjit nr. 139/2015, datë 17.12.2015 “Për vetëqeverisjen vendore”, të ndryshuar, nenit 5, pika 4, të Ligjit nr. 57/2020, datë 30.04.2020 “Për pyjet”, pikës 52, të Vendimit të Këshillit të Ministrave Nr. 433, datë 08.06.2016 “Për transferimin në pronësi të Bashkive, të pyjeve dhe kullotave publike, sipas listave të inventarit, dhe aktualisht në administrim të Ministrisë së Mjedisit e të ish Komunave/ Bashkive”, të ndryshuar, pikës 5 shkronja “ç”, të Vendimit të Këshillit të Ministrave nr. 1353, datë 10.10.2008 “Për rregullat për paraqitjen e kërkesës, mbajtjen dhe plotësimin e dokumentacionit teknik, kriteret dhe proçedurat e zvogëlimit të sipërfaqes dhe të vëllimit të fondit pyjor”, të ndryshuar, Vendimit të Këshillit të Ministrave nr. 559, datë 29.07.2022, “Për përcaktimin e çmimeve dhe tarifave për dhënien në shfrytëzim/përdorim të fondit pyjor kombëtar, për veprimtari ekonomike, si dhe për prodhimet drusore e jo drusore pyjore”, Udhëzimit nr.1, datë 09.06.2016, “Për rregullat, procedurat e kërkimit, të shqyrtimit, e të miratimit të kërkesave për dhënien në përdorim të fondit pyjor dhe kullosor publik”, shkresës nr. 2460/1 prot., datë 27.10.2022 “Dërgim raporti teknik-ekonomik për heqje sipërfaqe nga fondi pyjor” të Agjencisë së Parqeve dhe Rekreacionit, Memo nr.2460/2 prot., datë 30.11.2022 të Agjencisë së Parqeve dhe Rekreacionit, protokolluar pranë Bashkisë Tiranë  me nr.  42488 prot., datë 01.12.2022,  me propozim të Kryetarit të Bashkisë Tiranë, Këshilli Bashkiak,
V E N D O S I:
1. Dhënien e miratimit për vazhdimin e procedurave të heqjes se sipërfaqes prej 0.1442 ha nga fondi pyjor publik, e shtrirë në ngastrën pyjore 43/a, të ekonomisë pyjore Krrabë-Gurrë, në pronësi të Bashkisë Tiranë.

2. Agjencia e Parqeve dhe Rekreacionit, të kryejë përditësimin e kadastrës pyjore në sipërfaqe dhe vëllim duke reflektuar ndryshimet që do të ndodhin si rrjedhojë e heqjes së sipërfaqes nga fondi pyjor publik, pas dhënies së miratimit përfundimtar.
3. Raporti tekniko-ekonomik së bashku me kopje të këtij vendimi të përcillet pranë Ministrisë së Turizimit nga Agjencia e Parqeve dhe Rekreacionit.

4. Ngarkohet Agjencia e Parqeve dhe Rekreacionit për zbatimin e këtij vendimi.
Ky Vendim hyn në fuqi sipas përcaktimeve të pikës 6 të nenit 55 të ligjit nr. 139/2015 për “Vetëqeverisjen vendore”, të ndryshuar.

